
Shantikam Sahitam Shri Hari Mangala Kavacham

શાન્તિકં સહિતં શ્રીહરિમઙ્ગલકવચમ્

Document Information

Text title : Shantikam Sahitam Shri Hari Mangala Kavacham

File name : shAntikaMsahitaMshrIharimangalakavacham.itx

Category : vishhnu, mangala, kavacha

Location : doc_vishhnu

Proofread by : Manish Gavkar

Latest update : September 24, 2023

Send corrections to : sanskrit at cheerful dot c om

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

September 24, 2023

sanskritdocuments.org



Shantikam Sahitam Shri Hari Mangala Kavacham

શાન્તિકં સહિતં શ્રીહરિમઙ્ગલકવચમ્

શ્રીશાણ્ડિલ્ય ઉવાચ ।
શાન્તિકં સમ્પ્રવક્ષ્યામિ ભક્તાનાં હિતકામ્યયા ।
યેન પ્રયુજ્યમાનેન સર્વા ભીતિર્નિવર્તતે  ॥ ૧॥
સમુદ્ભૂતો યદા બ્રહ્મા સૃષ્ટ્વેદમયજદ્ધરિમ્ ।
સ્વાહાયૈ પશ્યતસ્તસ્ય હેતોર્યાતો યદૃચ્છયા॥ ૨॥
તેન યજ્ઞાત્મના યજ્ઞે પુરે કૃત્વા  નિવર્તિતુમ્   ।
યાવદ્દિષ્ટં તતસ્તાવજ્જગ્રાહ શિખયા શુચિઃ॥ ૩॥
તેન સમ્પીતમાત્રેણ દેવકાર્યે મહત્તરે ।
અસૂત ભગવાનગ્નિઃ ઋષીન્ ષષ્ટિસહસ્રિણઃ॥ ૪॥
બ્રહ્મણા કૃપયા તેભ્યઃ સર્વમઙ્ગલમઙ્ગલમ્   ।
કવચઞ્ચ પાઠિતં દિવ્યં યદુક્તં હરિણાત્મને॥ ૫॥
યે ગુપ્તા મુનિવરા બ્રહ્મઘ્નૈ રાવણાદિભિઃ ।
અધૃષ્યાસ્તપ આતસ્થુઃ પ્રીતો યેભ્યો રઘૂત્તમઃ॥ ૬॥
પ્રસાદશક્તેઃ સમ્પર્કાત્ પૂજનાચ્ચ મધુદ્વિષઃ ।
પ્રિયા બભૂવુસ્તે લોકે તદહં વચ્મિ ભો દ્વિજાઃ॥ ૭॥
કવચસ્યાસ્ય મુનયો બ્રહ્માગ્નિતનયા મતાઃ ।
ગાયત્રઞ્ચ ભવેચ્છન્દો દેવતા શ્રીપતિઃ સ્વયમ્॥ ૮॥
પ્રસાદાખ્યા ભવેચ્છક્તિઃ બીજં લીલાપ્રિયો હરિઃ ।
નિષ્પ્રત્યૂહનિજાનન્દાવાપ્તયે વિનિયોજનમ્॥ ૯॥
મૂલતોઽસ્ય ષડઙ્ગાનિ  ભાચક્રાદ્યૈશ્ચ રક્ષણમ્ ।
તીર્થગોપાદરજસા ન્યાસઃ સર્વાઙ્ગલૈઃ  શુચેઃ॥ ૧૦॥
અથ શ્રીમઙ્ગલકવચમ્  ।

ૐ શ્રીહરયે નમઃ ।
શ્રીકૃષ્ણઃ સર્વતઃ પાયાત્ શિરઃ શ્રીપુરુષોત્તમઃ ।
લલાટમક્ષરઃ પાયાન્માયેશો નયને ઉભે॥ ૧॥
શ્રવણે ભગવાન્ કાલઃ નાસિકે કૃતિમાન્  વિભુઃ ।
પરમાત્મા ચ વાચં મે જીવેશો રસનાં મમ॥ ૨॥
હૃદયં વાસુદેવો મે અહં સઙ્કર્ષણઃ પ્રભુઃ ।
પ્રદ્યુમ્નશ્ચ ધિયં પાતુ અનિરુદ્ધોઽપિ માનસમ્॥ ૩॥
ભુજૌ મે યાદસામીશઃ પાદૌ મે કમઠેશ્વરઃ ।
મૂલાધારન્તુ વારાહો નૃહરિર્મણિપૂરકમ્॥ ૪॥
નાભિં  મે ભાર્ગવો રામઃ પાર્શ્વં મે રઘુનન્દનઃ ।
પૃષ્ઠં બલઃ કકુદ્ બુદ્ધઃ કલ્કિઃ શેષં કલાધરઃ॥ ૫॥
દૃષ્ટિં  ત્રિવિક્રમઃ પાતુ કૃત્તિં   ચ કમલાપતિઃ ।
સૂત્રં સુદર્શનઃ પાતુ અનુસૂત્રં મહેશ્વરઃ॥ ૬॥
રૂપં રમાપતિઃ પાતુ રસં રક્ષોવિનાશનઃ ।
ગન્ધં ગણાનામધિપઃ સ્પર્શં મે મધુસૂદનઃ॥ ૭॥
નન્દકો મે નભસ્તત્ત્વં નભસ્વન્તં ગદાધરઃ ।
ચક્રપાણિર્હુતાશં  મે શઙ્ખભૃત્સલિલં  સદા॥ ૮॥
ધરાં મે કમલી પાતુ સ્વરૂપં રવિમણ્ડલી ।
અભિધાં મે હરિઃ પાતુ સર્વતો જગદીશ્વરઃ॥ ૯॥
અવ્યક્તં માં હરિઃ પાયાદ્ વ્યક્તં માં કેશવો વિભુઃ ।
માયિનં માં રમાનાથો માધવઃ પરતન્ત્રગમ્॥ ૧૦॥
ગોવિન્દો માં નિરાનન્દં દુર્ભગં વિષ્ણુરવ્યયઃ ।
કર્મણોઽભિમુખં દેવો મધુદ્વિટ્ પ્રાકૃતં પ્રભુઃ॥ ૧૧॥
ભૂગતં વામનઃ પાતુ અન્નગં શ્રીધરોઽવતુ ।
રેતસ્થં તુ હૃષીકેશઃ પદ્મનાભોઽપિ ગર્ભગમ્॥ ૧૨॥
દામોદરશ્ચોદરસ્થજાતં સઙ્કર્ષણોઽવતુ ।
શિશું શ્રીવાસુદેવોઽવ્યાત્ પ્રદ્યુમ્નોઽપિ સ્તનન્ધયમ્॥ ૧૩॥
માત્રાઽનિરુદ્ધઃ સાર્દ્ધં માં ધાત્ર્યાપિ પુરુષોત્તમઃ ।

અધોક્ષજશ્ચ તાતાદ્યૈઃ બાલૈર્નરહરિઃ સ્વયમ્॥ ૧૪॥
અચ્યુતઃ ક્રીડને પાતુ કુમારન્તુ જનાર્દનઃ ।
ભુઞ્જાનં વા પિબન્તં વા ઉપેન્દ્રો હસિતં રતમ્॥ ૧૫॥
ઉચ્ચરન્તં ચરન્તઞ્ચ શયાનં શ્રીપતિર્હરિઃ ।
રુદન્તં ક્ષુધિતં પાતુ શ્રીકૃષ્ણઃ પરિપીડિતમ્॥ ૧૬॥
ગ્રહૈર્બાલગ્રહૈર્વાપિ કૃત્રિમૈશ્ચ  વિષૈઃ ક્ષતૈઃ ।
જન્તુભિઃ પાપકૈર્હિંસ્રૈઃ   પાતુ શ્રીરઘુનન્દનઃ॥ ૧૭॥
ભૂતપ્રેતક્ષેત્રપાલૈર્મહોત્પાતૈર્મહાભયૈઃ ।
કાર્મણૈર્ડાકિનીભિશ્ચ પાતુ માં ગરુડધ્વજઃ॥ ૧૮॥
વિષદંશૈર્વિષશ્વાસૈર્વિષસસ્યૈર્વિષાક્ષિભિઃ       ।
વિષયોગૈઃ ચોપવિષૈઃ શેષશાયી સદાઽવતુ॥ ૧૯॥
કિશોરે કમલાકાન્તઃ પૌગણ્ડે પરમેશ્વરઃ ।
વિહરન્તં વિહારેષુ દેવો વૈ વિષ્ટરશ્રવાઃ॥ ૨૦॥
સંસ્કારે યજ્ઞભુક્ પાતુ શ્રૌતસ્માર્તકૃતૌ હરિઃ ।
વાર્ત્તાયાં વ્યવહારે ચ શ્રીનાથશ્ચ પરાશ્રયઃ॥ ૨૧॥
સેવાયાં પરવાસે ચ સદા લાભે સદા વ્યયે ।
ગૃહકૃત્યેષુ સર્વેષુ પાતુ માં જગદીશ્વરઃ॥ ૨૨॥
ગૃહે પાતુ સદા રામઃ બહિઃ પાતુ બલાધિકઃ ।
સન્ધૌ સભાસુ માર્ગેષુ વૈકુણ્ઠઃ પાતુ ભૂતલે॥ ૨૩॥
ક્રીડન્તં ભાર્યયૈકાન્તે રુક્મિણીશો સદાઽવતુ ।
લાલયન્તમપત્યાનિ પાતુ દ્વારાવતીપતિઃ॥ ૨૪॥
પચન્તં ગૃહકૃત્યેષુ હસન્તં સખિભિઃ પુનઃ ।
વ્રજન્તં દુર્ગભાગેષુ તિષ્ઠન્તં દુર્જનૈરપિ॥ ૨૫॥
શાર્ઙ્ગધન્વા  હરિઃ પાતુ વિવદન્તં પરૈઃ ક્વચિત્ ।
વિદ્યાવાદે મન્ત્રવાદે વિવાદે કલહે પરૈઃ॥ ૨૬॥
ક્રિયાસુ પૌરુષે યુદ્ધે પાતુ ચાણૂરદર્પહા ।
ભુક્તાભુક્તૈરમુક્તૈશ્ચ મુક્તૈઃ શસ્ત્રાસ્ત્રસઞ્ચયૈઃ॥ ૨૭॥

મણિમન્ત્રૌષધૈર્યન્ત્રૈસ્તન્ત્રૈરવ્યાદ્દિશાં પતિઃ ।
જલે તુ ભગવાન્મત્સ્યઃ કમઠશ્ચ જલે સ્થલે॥ ૨૮॥
વારાહો ધરણીપૃષ્ઠે દુર્ગે નરહરિર્હરિઃ ।
જલમાર્ગે દુર્ગમાર્ગે હિમમાર્ગેઽગ્નિમાર્ગકે ॥ ૨૯॥
નાનાવિધેષુ યાનેષુ ખગયાનઃ સદાઽવતુ ।
આકાશાચ્છબ્દતશ્ચાપિ પાતુ માં પરમેશ્વરઃ॥ ૩૦॥
વાયુતઃ સ્પર્શતશ્ચાપિ પાતુ માં મુરમર્દ્દનઃ ।
વૈશ્વાનરાત્પ્રકાશાચ્ચ પાતુ માં માધવઃ સ્વયમ્॥ ૩૧॥
કીલાલાદ્રસતઃ પાતુ નરકોચ્છેદકો વિભુઃ ।
ધરાયા ગન્ધતઃ પાતુ પરમાત્મા સનાતનઃ॥ ૩૨॥
ઇન્દ્રિયેભ્યઃ ક્રિયાભ્યશ્ચ પાતુ દૈત્યનિષૂદનઃ ।
હૃષીકેભ્યો ગોચરેભ્યો હૃષીકેશઃ સદાઽવતુ॥ ૩૩॥
દેવતાભ્યઃ પ્રકાશેભ્યોઽપ્યન્તઃકરણતઃ પ્રભુઃ ।
આત્મનઃ પરતશ્ચાપિ દેવઃ પાતુ સ્વભૂઃ સદા॥ ૩૪॥
દેશતઃ કાલતશ્ચાપિ નિજેચ્છાતોઽપ્યદૃષ્ટતઃ ।
સર્વતોઽપિ હરિઃ પાયાદુક્તાનુક્તસ્વરૂપતઃ॥ ૩૫॥
શ્રીકૃષ્ણાયેતિ મામૂર્ધ્વં ગોવિન્દાયેતિ મધ્યતઃ ।
ગોપીજનવલ્લભાય નમઃ સ્વાહેત્યધોઽવતુ॥ ૩૬॥
ક્લીં  કૃષ્ણાય નમશ્ચાગ્રે ગ્લૌં કૃષ્ણાયેતિ પૃષ્ઠતઃ ।
શ્રીકૃષ્ણાયેત્યૂર્ધ્વતો માં માં કૃષ્ણાયેત્યધઃસ્થલાત્॥ ૩૭॥
શ્રીમન્મુકુન્દચરણં  શરણં મે સદા ભવેત્ ।
તેન સાર્વાત્મિકી શુદ્ધી રક્ષા ભવતુ સર્વતઃ॥ ૩૮॥
અહં હરેર્મમ હરિઃ હરયે સર્વમર્પિતમ્   ।
તેન મામનુગૃહ્ણાતુ યશોદાનન્દનન્દનઃ॥ ૩૯॥
હરિદાસાન્ પ્રપન્નં માં પ્રપન્નં હરિભાવુકાન્ ।
શ્રીમદાર્યાન્ પ્રપન્નં માં પાતુ શ્રીગોકુલેશ્વરઃ॥ ૪૦॥
શ્રીમદ્ગુણાનાં શ્રવણે શ્રદ્ધયા સક્તમાનસમ્ ।
શ્રવણં મેઽવતુ શ્રોત્રે મનસ્તત્ત્વઞ્ચ પાતુ મે॥ ૪૧॥

કીર્ત્તનં વહ્નિના વાચ્યં સ્મરણં હૃદયં ધિયા ।
સેવનં સ્થૂલગાત્રં મે અર્ચનં ચ તનું તનૂમ્॥ ૪૨॥
વન્દનં દૈવતકુલં દાસ્યે જીવં પુનાતુ મે ।
સખ્યં મે ભજનાનન્દં સ્વાનન્દઞ્ચાર્પણં દદેત્॥ ૪૩॥
પ્રેમસ્ફૂર્તિં  સદા માં સા કરોતુ ભગવન્મયમ્ ।
યેન કેનાપ્યુપાયેન અનુગૃહ્ણાતુ માં હરિઃ॥ ૪૪॥
દદાતુ ભજનાનન્દં ભક્તિં  મહ્યં દદાતુ સઃ ।
દર્શનં નિજલીલાયાઃ કૃપયા કારયત્વથ॥ ૪૫॥
માથુરં મણ્ડલં પાતુ પાતુ દિવ્યં વ્રજસ્થલમ્ ।
ગોકુલં ગિરિરાટ્ પાતુ વૃન્દારણ્યઞ્ચ રક્ષતુ॥ ૪૬॥
શ્રીરાધિકા સ્વાત્મરૂપા નિત્યસિદ્ધા વ્રજેશ્વરી ।
અનુગૃહ્ણાતુ ગૃહ્ણાતુ દાસીવર્ગે ક્વચિચ્ચ મામ્॥ ૪૭॥
શ્રીમચ્ચન્દ્રાવલી દિવ્યનિગમાગમસંસ્તુતા ।
નિયોજયતુ માં કાર્યે દાસીવર્ગે સમાશ્રિતમ્॥ ૪૮॥
લલિતા લલિતા માન્યા મુનીન્દ્રૈર્ભક્તવત્સલા ।
પુનાતુ માં નિજપ્રેષ્યા નિચયે સંશ્રિતં હિતા॥ ૪૯॥
કાલિન્દિની મહાભાગા ભક્તવૃન્દૈર્નમસ્કૃતા ।
સેવાધિકારસમ્પત્તિં  દેહિ દેહિ હરિપ્રિયે॥ ૫૦॥
યજ્ઞપત્ન્યો હરેઃ પત્ન્યો ગોકુલસ્થાશ્ચ ગોપિકાઃ ।
સર્વાસ્તાઃ સર્વદા મહ્યં પ્રસીદન્તુ હરિપ્રિયાઃ॥ ૫૧॥
શ્રીયશોદા હરેર્માતા મિહિરઃ શ્રીહરેઃ પિતા ।
બલભદ્રો હરેર્ભ્રાતા સુભદ્રા શ્રીહરેઃ સ્વસા॥ ૫૨॥
ગોપાલા ગોપિકા ગાવો વ્રજબાલા વ્રજદ્રુમાઃ ।
યે કેચિદ્વ્રજલીલાસ્થાસ્તે સર્વે કૃપયન્તુ મે॥ ૫૩॥
અવિદ્યાં પૂતનાહન્તા હન્યાદ્ બાલગ્રહાનપિ ।
બકારિર્મમ પાષણ્ડં નાગારિર્મમ કલ્મષમ્॥ ૫૪॥
શ્રીમદ્ગોવર્ધનધરો દેવેભ્યોઽપિ સ રક્ષતુ ।

અસુરેભ્યશ્ચ કંસારિર્મુરારિઃ પાતુ સર્વતઃ॥ ૫૫॥
રાગેભ્યો નિજભોગેભ્યઃ પીડાભ્યોઽપ્યતિપીડનાત્ ।
દાવાનલાદ્ હરઃ પાતુ સુદર્શનવિમોચકઃ॥ ૫૬॥
પરતશ્ચાપિ દક્ષિણોત્તરતસ્તથા ।
ઊર્ધ્વતશ્ચાપ્યધસ્તાચ્ચ પાતુ બ્રહ્મવિમોહનઃ॥ ૫૭॥
અઙ્ગાનિ  સુન્દરઃ શ્યામઃ પ્રત્યઙ્ગાનિ  મનોહરઃ ।
મનસા વચસા ચાપિ પાતુ ચીરહરઃ પ્રભુઃ॥ ૫૮॥
કાલતઃ કૃતિતો  દૈવાત્પાપેભ્યોઽપ્યતિપીડિતમ્ ।
ભક્તાપરાધતઃ ક્ષીણં પાતુ માં ખરસૂદનઃ॥ ૫૯॥
ઇન્દ્રિયાણાઞ્ચ વૈકલ્યાદ્વપુષો જરયાપિ ચ ।
મૃત્યુનાપિ વૈ ગ્રસ્તં માં પાતુ ગોકુલપાલકઃ॥ ૬૦॥
ધનધાન્યસમૃદ્ધિર્મે વૃદ્ધિર્વા પુત્રપૌત્રિકી ।
સમ્પત્તિઃ શસ્ત્રશાસ્ત્રેભ્યો જાયતાં ભવદાશ્રયાત્॥ ૬૧॥
નાન્યત્ કિમપિ વાઞ્છામિ નાન્યત્કિમપિ સંશ્રયે ।
તથા માં કુરુ કલ્યાણ ઇતિ ધ્યાયે મહાપ્રભો॥ ૬૨॥
ઇતિ શ્રીમઙ્ગલં  નામ કવચં ।

ફલશ્રુતિઃ ।
કમલાપતિઃ કુમારેભ્યો જગૌ પૂર્વં (?) ।
(?) વિરિઞ્ચિઃ કમલોદ્ભવઃ॥ ૬૩॥
નાનેન સદૃશં કિઞ્ચિદ્વૈષ્ણવાનાં હિતાય વૈ ।
સર્વરક્ષાકરં વિપ્રા ભક્તેઃ સમ્પત્તિદાયકમ્॥ ૬૪॥
એતદ્ધારણતો બ્રહ્મા સૃષ્ટિં  ચક્રે હરિપ્રિયામ્ ।
રજસાપિ ન સમ્બદ્ધો ભક્તાનાં પ્રવરો બભૌ॥ ૬૫॥
ગોષ્ઠે સહસ્રમભ્યસ્ય શ્રીગોપાલસ્ય સન્નિધૌ ।
હુત્વા  મધુભિઃ સિદ્ધઃ પાલાશૈર્જાયતે ધ્રુવમ્॥ ૬૬॥
કાર્તિકે   તુ પઠેન્નિત્યં વૃન્દારણ્યે વિશેષતઃ ।
યદ્વાઞ્છતિ કલ્યાણં તત્તદ્ભક્તેઃ પ્રયચ્છતિ॥ ૬૭॥
વેદનાસુ ચ ઘોરાસુ રોગે મૃત્યુભયેષુ ચ ।

તુલસીમૂલમૃલ્લિપ્તઃ પઠેદસ્માદ્વિમુચ્યતે॥ ૬૮॥
નિત્યં પઠન્ ભક્તિમાન્ સ્યાત્કામી કામાનવાપ્નુયાત્ ।
કિં  વિપ્ર બહુનોક્તેન શ્રદ્ધયા સર્વમશ્નુતે॥ ૬૯॥
(૧-૧૦, ૧-૬૯)

ઇતિ શ્રીશાણ્ડિલ્યસંહિતાયાં પઞ્ચમે ભક્તિખણ્ડે સપ્તદશોઽધ્યાયે
સ્તોત્રકવચનિરૂપણં સમ્પૂર્ણમ્ ।

